
Sillendieđut čohkkejuvvojit buohcciáššegirjjiide, mat lea suollemassan doallanláhkái.
Čujuhusgáldu: Álbmotdiehtovuogádat, Digi- ja álbmotdiehtodoaimmahat, PB 123, 00531 Helsset

MÁNÁGOAHTEČOTTABORASDÁVDDA SILLEMA BOAĐUS 
Du čájánasas gávdnui seallanuppástus, mii gáibida joatkkadutkamuša.
 Eanaš nuppástusain, mat gáibidit joatkkadutkamuša, leat váraheamit ja 
buorránit iehčanassii. Dutkamušain geahččalit gávdnat borasdávdda vejolaš 
ovdadássenuppástusa ja dárbbu mielde dikšut dan, amas dat jagiid áigge 
ovdánivčče borasdávdan. 

LSÁTTAREIVE JOATKKADUTKAMUŠAIDE
Oaččut bovdehusa mánágoahtečoddaga guovlamii (kolposkopiija) guovllut buohccevissui. 
Buohcceviessu sádde dutnje dieđu dutkanáiggis ja báikkis, nu ahte don it dárbbaš ieš várret 
áiggi. Vuordináigi lea moatti vahkus sullii jahkebeallái. Dábálaččat stuorra 
ovdadássenuppástusat šaddet borasdávdan easka jagiid geahčen, nu ahte dutkamuša 
dahkamiin ii dábálaččat leat hoahppu. Fitnamis berrojuvvo normála poliklinihkkamáksu.

DUTKAMUŠA JOHTU
Kolposkopiijas dahjege mánágoahtečoddaga guovlandutkamušas cinná ja mánágoahtečotta 
gehččojuvvojit garra čuovggain ja stuoridahtti mikroskohpain. Vejolaš spiehkkaseaddji 
guovlluid oažžu buorebut oidnosii nu, ahte mánágoahtečotta giehtadallo láivves 
etihkkaluvvosiin. Dutkamuš bistá gaskamearálaččat 10-20 minuhta ja dan oktavuođas 
dábálaččat váldojuvvojit iskkusbihtát, maid vuođul árvvoštallo divššu dárbu. Iskkusbihtáid 
váldin sáhttá dovdot oanehaččat cikcemin, muhto oassi ii dovdda ollenge bákčasa. 
Iskkusbihtáid váldinsajiide sáhttá dárbbu mielde oažžut báikkálašjámiheami.

SEALLANUPPÁSTUS II DÁRKKUT BORASDÁVDDA
Joatkkadutkamušain čielggaduvvo, dárbbašago seallanuppástus divššu. Láivvit nuppástusat 
buorránit dávjá iehčanassii áiggi mielde. Jus dikšu lea dárbbašlaš, dan sáhttá dahkat álkit juo 
ovdadássemuttus, go dalle borasdávda ii beasa ollenge šaddat. Eanemustá ovtta nissonolbmos 
logiduhát sillejuvvon olbmuin gávnnahuvvo loahpas borasdávda.

